
1. [bookmark: 1. Introduction]ᐱᒋᐊᕐᓂᖓ
ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᓄᓇᕗᒻᒥ ᑐᙵᓱᒃᑎᑦᑎᕗᑦ ᐊᔪᙱᑦᑎᐊᖅᑐᓂᒃ ᓂᐅᕕᖅᑎᑦᑎᔨᓂᒃ ᑐᓂᓯᖁᓪᓗᒋᑦ ᑐᒃᓯᕋᐅᑎᓂᒃ ᒪᓕᒋᐊᓕᖕᓄᑦ ᐊᒥᖅᑳᕈᑎᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ. ᐱᔾᔪᑎᒋᔭᖓ ᑖᔅᓱᒪ ᑐᒃᓯᕋᐅᑎᓂᒃ ᐱᔪᒪᔾᔪᑏᑦ ᓇᓗᓇᐃᖅᓯᔪᒪᓪᓗᑎᒃ ᓂᐅᕕᖅᑎᑦᑎᔨᒥᒃ ᑕᐅᑦᑐᒃᓴᓕᐅᕐᓂᐊᕐᓗᓂ, ᐋᖅᑭᒃᓱᐃᓗᓂ, ᐊᑐᓕᖅᑎᑦᑎᓗᓂᓗ ᐊᒥᖅᑳᕈᑎ ᐃᑭᐊᖅᑭᕕᒃᑯᑦ ᐋᖅᑭᒋᐊᕈᑎᒃᓴᒥᒃ ᐃᑲᔪᖅᓱᐃᔪᒥᒃ ᐊᑦᑕᕐᓇᙱᑦᑐᒥᒃ ᑲᑐᔾᔨᖃᑎᒌᖕᓂᕐᒥᒃ, ᑎᑎᖅᑲᓂᒃ ᐊᐅᓚᑦᑎᓂᕐᒥᒃ, ᐊᒻᒪ ᐱᓕᕆᐊᖑᕙᓪᓕᐊᔪᓂᒃ ᖃᕆᓴᐅᔭᒃᑯᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ ᑎᑎᕋᕐᕕᖏᓐᓂᒃ ᐊᒻᒪ ᐱᓕᕆᐊᒃᓴᖏᓐᓂᒃ.
2. [bookmark: 2. Organizational Background]ᑲᑐᔾᔨᖃᑎᒌᒡᕕᖕᒥ ᐱᓕᕆᐊᖑᓯᒪᔪᑦ
ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ ᓄᓇᕗᒻᒥ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐱᔨᑦᑎᕋᖃᑦᑕᖅᐳᑦ ᓄᓇᕗᒥᐅᓄᑦ ᐱᕋᔭᒃᑐᓄᑦ, ᐃᓚᒌᓄᑦ ᐊᒻᒪ ᐃᓅᖃᑎᒌᓄᑦ ᐱᔾᔪᑕᐅᔪᓄᑦ. ᒪᓕᒐᓕᕆᓂᕐᒧᑦ ᑲᑎᒪᔩᑦ ᐊᐅᓚᑦᑎᕙᒃᐳᑦ ᐊᔾᔨᒋᔭᐅᙱᑦᑐᒥ ᐅᑭᐅᖅᑕᖅᑐᒥ ᐊᕙᑎᓕᖕᒥ, ᐃᖅᑲᓇᐃᔭᖅᑎᖃᖅᖢᑎᒃ ᑳᓐᑐᓛᖃᖅᑎᖃᖅᖢᑎᒡᓗ ᐃᓂᖃᖅᖢᑎᒃ ᖃᔅᓯᑲᓪᓚᖕᓂ ᓄᓇᓕᖕᓂ. ᐋᖅᑭᑦᑎᐊᖅᓯᒪᔪᒥᒃ ᖁᐊᖅᓵᕐᓇᙱᑦᑐᒥᒡᓗ ᑎᑎᕋᖅᓯᒪᔪᓂᒃ ᐊᐅᓚᑦᑎᕝᕕᖃᕐᓂᖅ ᑐᓴᐅᒪᑎᑦᑎᓂᕐᒧᓪᓗ ᐱᓕᕆᔾᔪᑕᐅᕙᒃᑐᑦ ᐱᒻᒪᕆᐊᓘᕗᑦ ᑲᔪᓯᑎᑦᑎᓂᐊᕐᓗᓂ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓇᓗᙱᑦᑎᐊᕈᒪᓂᕐᒧᓪᓗ ᒪᓕᑦᑎᐊᕋᓗᐊᕐᒪᖔᑕ ᑲᙳᓇᖅᑐᓂᒃ ᒪᓕᒐᑎᒍᓪᓗ ᐊᑐᖅᑕᐅᔭᕆᐊᖃᖅᐸᒃᑐᓂᒃ.

ᒪᓕᒐᓕᕆᓂᕐᒧᑦ ᑲᑎᒪᔩᑦ ᒫᓐᓇ ᐊᑐᖃᑦᑕᖅᑐᑦ ᑲᑎᙵᔪᓂᒃ ᖃᕆᑕᐅᔭᓕᕆᔾᔪᑎᓂᒃ ᐃᕐᖐᓐᓈᖅᑕᐅᑎᒃᑯᓪᓗ ᐊᐅᓚᑦᑎᓪᓗᑎᒃ ᓇᓗᓇᐃᔭᐅᑎᓂᒃ. ᑲᑐᔾᔨᖃᑎᒌᑦ ᕿᓂᖅᐳᑦ ᐊᑐᓕᖅᑎᑦᑎᔪᒪᓪᓗᑎᒃ SharePoint Online Microsoft 365−ᒥ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑐᕈᓐᓇᕐᓂᕐᒥᒃ, ᑲᑐᔾᔨᖃᑎᒌᖕᓂᕐᒥᒃ, ᐊᒻᒪ ᐊᔾᔨᒌᙱᑦᑐᓂᑦ ᐊᐅᓚᑦᑎᓂᕐᒥᒃ,ᑕᐃᒪᐃᓕᐅᕐᓂᕐᒥᓂᓗ ᓇᓗᓇᐃᖅᓯᓗᑎᒃ ᑎᑎᕋᖅᓯᒪᔪᑦ ᐱᔭᐅᔾᔭᐃᖅᓯᒪᓂᖏᓐᓂᒃ ᒪᓕᑦᑎᐊᕐᓂᖏᓐᓂᒡᓗ ᑲᓇᑕᒥ ᑎᑎᕋᖅᓯᒪᔪᓂᒃ ᓇᓃᓐᓂᕆᔭᐅᔭᕆᐊᓕᖕᓂᒃ.
3. [bookmark: 3. Scope of Work]ᐱᓕᕆᐊᒃᓴᐅᑉ ᐊᖏᓂᖓ
ᑲᔪᓯᓂᖃᑦᑎᐊᖅᑐᖅ ᓂᐅᕕᖅᑎᑦᑎᔨ ᐱᑎᑦᑎᓂᐊᖅᐳᖅ ᐅᑯᓂᖓ ᐱᔨᑦᑎᕋᕐᓂᕆᔭᐅᕙᒃᑐᓂᒃ:
· ᖃᐅᔨᓴᖅᓯᓂᖅ ᑕᐅᑦᑐᒃᓴᖓᓗ – ᕿᒥᕐᕈᐊᒃᑲᓐᓂᕐᓗᒋᑦ ᒫᓐᓇ ᐊᑐᖅᑕᐅᕙᒃᑐᑦ, ᐊᑐᖁᔨᓗᑎᒃ ᐋᖅᑭᒃᓯᒪᓂᕆᔭᐅᔪᒥᒃ, ᐋᖅᑭᒃᓯᒪᓕᖅᑎᑦᑎᓗᑎᒡᓗ ᐃᓯᕈᓐᓇᕐᓂᕐᒧᑦ ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ.
· ᐱᕙᓪᓕᐊᑎᑦᑎᓂᖅ ᐊᒻᒪ ᐋᖅᑭᒃᓱᐃᓂᖅ – ᐋᖅᑭᒃᓱᕐᓗᒍ SharePoint Online, ᐃᑭᐊᖅᑭᕕᓕᐅᕐᓗᓂ ᐊᒻᒪ ᐱᓕᕆᐊᖑᕙᓪᓕᐊᔪᓂᒃ, ᐃᓚᓕᐅᑎᓗᒋᑦ Microsoft 365 ᐱᓕᕆᔾᔪᑎᓄᑦ.
· ᓅᑎᕆᓂᖅ – ᐸᕐᓇᐃᓂᖅ ᑲᔪᓯᑎᑦᑎᓂᕐᓗ ᓅᑎᑦᑎᓂᕐᒥᒃ ᐱᑕᖃᖅᐸᒌᖅᑐᓂᒃ ᑎᑎᕋᖅᓯᒪᔪᓂᒃ ᑕᐃᒪᐃᓕᐅᕐᓂᕐᒥᓂᓗ ᑲᔪᓯᑎᑦᑎᓗᓂ ᓱᓕᑦᑎᐊᕐᓂᕐᒥᒃ.
· ᐱᓕᒻᒪᒃᓴᐃᓂᖅ ᐊᒻᒪ ᐃᑲᔪᖅᓱᐃᓂᖅ – ᐃᓕᓐᓂᐊᖅᑎᑦᑎᕙᒡᓗᑎᒃ ᐊᒻᒪ ᑎᑎᕋᖅᑕᐅᕙᓪᓕᐊᓗᑎᒃ, ᐊᒻᒪ ᐊᑐᐃᓐᓇᕈᖅᑎᑕᐅᓗᑎᒃ ᓴᖅᑭᑕᐅᕌᓂᒃᓯᒪᓕᖅᑎᓪᓗᒋᑦ ᐃᑲᔪᖅᑐᐃᔾᔪᑎᑦ.

4. [bookmark: 4. Deliverables]ᑐᓂᔭᐅᔪᓐᓇᖅᑐᑦ
· ᐋᖅᑭᒃᓱᖅᓯᒪᔪᖅ/ᓄᑖᙳᕆᐊᖅᓯᒪᔪᖅ SharePoint Online ᐊᕙᑎᖓ ᒪᓕᒐᓕᕆᓂᕐᒧᑦ ᑲᑎᒪᔩᑦ ᐊᐅᓚᓂᖏᓐᓄᑦ.
· ᓅᑎᑕᐅᔪᑦ ᑎᑎᖅᑲᑦ ᐅᖃᓕᒫᒐᖃᕐᕕᖏᑦ ᑐᖅᑯᖅᑕᐅᓯᒪᔪᓪᓗ.
· ᐊᒡᓚᕝᕕᓕᕆᔨᑦ ᐊᒻᒪ ᐊᑐᖅᑎᓄᑦ ᐃᓕᓐᓂᐊᖅᑕᐅᔪᒃᓴᑦ.
· ᑭᖑᓪᓕᖅᐹᖅᓯᐅᑎᑦ ᐱᓕᕆᐊᒧᑦ ᑎᑎᖅᑲᑦ ᐋᖅᑭᒃᓯᒪᓂᖏᓐᓄᓪᓗ ᑎᑎᖅᑲᑦ.
· ᐊᑐᖅᑕᐅᖔᕈᓐᓇᖅᑐᖅ ᑲᔪᓰᓐᓇᖅᑐᒥᒃ ᐃᑲᔪᖅᑐᐃᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᐊᖏᖃᑎᒌᒍᑕᐅᓯᒪᔪᖅ.
5. [bookmark: 5. Vendor Qualifications]ᓂᐅᕕᖅᑎᑦᑎᔨᑦ ᐊᔪᙱᓐᓂᕆᔭᖏᑦ
· ᐱᓕᕆᖃᑦᑕᖅᓯᒪᓂᑰᓗᓂ ᐅᑯᓂᖓ Microsoft SharePoint Online, Microsoft 365 ᐊᒻᒪ Dynamix.
· ᑕᑯᑎᑦᑎᓯᒪᓗᓂ ᑲᔪᓯᓂᖃᑦᑎᐊᖅᑐᓂᒃ SharePoint ᐊᑐᓕᖅᑎᑦᑎᓂᕐᒥᒃ.
· ᑐᑭᓯᐅᒪᓗᓂ ᑐᓴᒐᒃᓴᓂᒃ ᐊᐅᓚᑦᑎᓂᕐᒥᒃ ᐊᒻᒪ ᑎᑎᖅᑲᓂᒃ ᓴᐳᔾᔨᓯᒪᓂᕐᒥᒃ.
· ᐱᓕᕆᖃᑦᑕᖅᓯᒪᓂᑰᓗᓂ ᒐᕙᒪᒃᑯᓐᓄᑦ ᐊᐅᓚᑕᐅᔪᓂᒃ ᐅᕝᕙᓘᓐᓃᑦ ᒪᓕᒐᖅᑎᒍᑦ ᑲᑐᔾᔨᖃᑎᒌᓂᒃ (ᐃᑲᔪᕐᓂᖃᕋᔭᖅᑐᖅ).
· ᐅᖓᓯᒃᑐᒥ ᐃᖅᑲᓇᐃᔭᕈᓐᓇᕐᓗᓂ ᓯᕿᙳᔭᖏᑦ ᐊᔾᔨᒌᙱᑦᑑᒐᓗᐊᑦ.
6. [bookmark: 6. Data Residency and Confidentiality]ᑎᑎᕋᖅᓯᒪᔪᑦ ᓇᔪᖅᑕᐅᓂᖏᑦ ᐊᒻᒪ ᑲᙳᓇᖅᑑᑎᑕᐅᓂᖏᑦ
ᑎᑎᖅᑲᓕᒫᑦ ᑐᖅᑯᖅᑕᐅᓯᒪᐃᓐᓇᕆᐊᓖᑦ ᑲᓇᑕᒥᑦ ᑎᑎᖅᑲᖃᕐᕕᖕᓂᑦ. ᑲᔪᓯᓂᖃᑦᑎᐊᖅᑐᖅ ᓂᐅᕕᖅᑎᑦᑎᔨ ᒪᓕᒋᐊᖃᖅᐳᖅ ᐊᑐᕈᓐᓇᕐᓂᖅ ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᒃ ᐱᖁᔭᕐᒥᒃ (ᓄᓇᕗᑦ) ᑕᒪᐃᓐᓂᒡᓗ ᐊᑐᕈᓐᓇᖅᑐᓕᒫᓂᒃ ᑲᙳᓇᖅᑐᓂᒃ ᑲᙳᓇᖅᑑᑎᒋᔭᕐᓄᓪᓗ ᐊᑐᖅᑕᐅᔭᕆᐊᓕᖕᓂᒃ. ᓂᐅᕕᖅᑎᑦᑎᔨᑦ ᐊᑎᓕᐅᕆᐊᖃᑐᐃᓐᓇᕆᐊᓖᑦ ᑐᓴᖅᑕᐅᔭᕆᐊᖃᙱᑦᑐᓂᑦ ᑐᓴᖅᑎᑦᑎᙱᓪᓗᓂᓗ ᐊᖏᕈᑎᒥᑦ ᐱᓕᕆᐊᖅ ᐱᒋᐊᓚᐅᙱᓐᓂᖓᓂᑦ.
7. [bookmark: 7. Proposal Requirements]ᑐᒃᓯᕋᐅᑎᓄᑦ ᐊᑐᖅᑕᐅᔭᕆᐊᓖᑦ
· ᑲᒻᐸᓂᐅᑉ ᖃᓄᐃᓕᖓᓂᖓ ᐊᒃᑐᐊᓂᓕᖕᓂᓪᓗ ᐱᓕᕆᖃᑦᑕᖅᓯᒪᓂᑰᓂᖅ.
· ᓇᓗᓇᐃᔭᖅᓯᒪᓂᖓ ᑐᒃᓯᕋᐅᑕᐅᓯᒪᔪᖅ ᐊᑐᖅᑕᐅᔪᒪᔪᖅ ᐊᒻᒪ ᐱᓕᕆᐊᒧᑦ ᐸᕐᓇᐅᑎ.
· ᐱᓕᕆᐊᒧᑦ ᐃᓱᓕᕝᕕᒃᓴᖓ ᐊᒻᒪ ᐊᓂᒍᖅᑕᐅᕙᓪᓕᐊᔪᑦ.
· ᓇᓗᓇᐃᔭᖅᓯᒪᔪᑦ ᐊᑭᖏᑦ (ᐃᓚᐅᓪᓗᑎᒃ ᖃᖓᑦᑕᐅᑎᑦ ᐃᓱᒪᖅᓲᑕᐅᔪᓪᓘᓐᓃᑦ ᐃᑲᔪᖅᑐᐃᓂᖕᒧᑦ ᐊᑭᖏᑦ).
· ᖃᐅᔨᒋᐊᕐᕕᐅᔪᓐᓇᖅᑐᑦ ᒪᕐᕉᖕᓄᑦ ᐊᔾᔨᐸᓗᖏᓐᓄᑦ ᐱᓕᕆᐊᓄᑦ.
8. [bookmark: 8. Evaluation Criteria]ᖃᐅᔨᓴᖅᑕᐅᓂᕐᒧᑦ ᒪᓕᒃᑕᐅᔪᒃᓴᑦ
ᑐᑦᓯᕋᐅᑏᑦ ᖃᐅᔨᓴᖅᑕᐅᕙᑦᑐᑦ ᐅᑯᐊ ᒪᓕᒋᐊᓖᑦ ᒪᓕᑦᑕᐅᓗᑎᒃ:
· ᐊᔾᔨᐸᓗᖏᑦ ᐱᓕᕆᖃᑦᑕᖅᓯᒪᔭᖏᑦ ᐊᒻᒪ ᐊᔪᙱᑕᖏᑦ – 30%
· ᐱᐅᓂᖓ ᐊᔪᕐᓇᙱᓐᓂᖓᓗ ᑐᒃᓯᕋᐅᑕᐅᓯᒪᔪᖅ ᐱᓕᕆᔾᔪᓯᖅ − 30%



ᐊᖓᔪᖅᑳᖃᕐᕖᑦ
19 Recreation Drive Box 125
Box 125
Gjoa Haven, X0B 1J0 (867) 360-4600

ᑭᕙᓪᓕᕐᒥ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ
18-4 ᐊᕕᙵᖅ ᐊᖅᑯᑎ
Box 420
Rankin Inlet, X0C 0G0 (867) 645-2536
1-800-606-9400

ᒪᓕᒐᕐᓂᒃ ᑐᑭᓯᓂᐊᕐᕕᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ
1104-B Inuksugait Plaza Box 29
Iqaluit, X0A 0H0 (867) 975-6395
1-866-202-5593

ᕿᑎᕐᒥᐅᓂ ᒪᓕᒐᓕᕆᕝᕕᒃ
25 Mitik Street
Box 96 Cambridge Bay, X0B 0C0
(867) 983-2906
1-866-240-4006


· ᐊᑭᖓ ᐊᒻᒪ ᑮᓇᐅᔭᐅᑉ ᐊᑐᑦᑎᐊᕐᓂᖓ − 25%
· ᑐᓴᕆᐊᕐᕕᐅᔪᓐᓇᖅᑐᑦ ᐊᒻᒪ ᑕᑯᒃᓴᐅᑎᑦᑎᔪᑦ ᐱᓕᕆᑦᑎᐊᕐᓂᖏᓐᓂᒃ − 15%
9. [bookmark: 9. Submission Instructions]ᑐᓂᓯᓂᕐᒧᑦ ᒪᓕᒋᐊᓖᑦ
ᑐᒃᓯᕋᐅᑎᑦ ᓇᒃᓯᐅᔾᔭᐅᔭᕆᐊᖃᖅᐳᑦ ᖃᕆᑕᐅᔭᒃᑯᑦ PDF−ᖑᓗᑎᒃ ᐅᕗᖓ:

ᕌᐱᓐ ᐸᕕᐊ
ᐊᒡᓚᒡᕕᓕᕆᔨᒻᒪᕆᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᓄᓇᕗᒻᒥ ᐃᕐᖐᓈᖅᑕᐅᑦ: info@nulegalaid.com

ᐃᓱᓕᕝᕕᑦᓴᖓ: 5:00 ᐅᓐᓄᒃᓴᒃᑯᑦ ᑲᓇᖕᓇᒥ ᓄᕕᐱᕆ 14, 2025]

ᑭᖑᕙᖅᑐᑦ ᐱᐊᓂᒃᓯᒪᙱᑦᑐᖅ ᓇᒃᓯᐅᔾᔭᑦ ᐃᓱᒪᒋᔭᐅᔾᔮᙱᑦᑐᑦ.
10. [bookmark: 10. Terms and Conditions]ᐊᑐᕆᐊᓖᑦ ᒪᓕᒋᐊᓖᓪᓗ
· ᓄᓇᕗᒻᒥ ᒪᓕᒐᓕᕆᔩᑦ ᑲᑎᒪᔨᖏᑦ ᐱᔪᓐᓇᐅᑎᖃᑦᓯᐊᖅᑐᑦ ᕿᐱᓗᓐᓂᕐᒥᒃ ᓇᓪᓕᐊᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᑐᑦᓯᕋᐅᑎᓕᐊᖑᓯᒪᔪᓂᒃ.
· ᐊᑭᑭᓛᖅ ᑐᒃᓯᕋᐅᑦ ᓂᕈᐊᖅᑕᐅᑲᐅᑎᒋᔾᔮᙱᑦᑐᖅ.
· ᑕᒪᕐᒥᑦᑎᐊᖅ ᑎᑎᕋᖅᓯᒪᔪᑦ ᑐᓐᓂᖅᑯᑕᐅᔪᑦ ᓇᖕᒥᓂᕆᔭᐅᓕᖅᐸᒃᐳᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑲᑎᒪᔨᒋᔭᐅᔪᓄᑦ ᓄᓇᕗᒻᒥ.
· ᖃᓄᐃᑦᑐᑐᐃᓐᓇᐃᑦ ᓴᖅᑭᑦᑐᑦ ᑳᓐᑐᕌᑦ ᐊᐅᓚᑕᐅᓂᐊᖅᑐᑦ ᒪᓕᒐᖏᓐᓄᑦ ᓄᓇᕗᑦ ᑲᓇᑕᐅᓪᓗ.

